
	Vår saksbehandlar
	Vår dato
	Vår referanse

	Hermund Mjelstad – tlf 57 65 51 42
	25.05.2005  
	2005/1154 – 2/434.20  

	E-post: hm@fmsf.no
	Dykkar dato
	Dykkar referanse

	Bjørn-Harald Haugsvær – 57 72 32 16

E-post: bhh@fmsf.no
	24.02.2005  
	  


	Miljøverndepartementet  

Postboks 8013 Dep

0030  Oslo    
	


Høyring - Utkast til forskrift om rovvilterstatning for husdyr og tamrein

Vi viser til oversending dagsett 25.02.05.

Formålet med den nye erstatningsordninga er todelt, det økonomiske tapet som rovviltskade utgjer skal dekkast og erstatningsordninga skal motivere til førebyggande tiltak. Til forskjell frå før skal det no vere lønsamt å tilpasse seg slik at rovviltskade vert redusert mest mogleg.

Fylkesmannen ser positivt på framlegget om å innføre ei ny erstatningsordning, og vi meiner det kan vere ein farbar veg å gå, å dreie erstatninga over til meir risikoerstatning slik ordninga delvis har fungert i Sverige. Den noverande erstatningsordninga stimulerer ikkje særleg til tapsreduserande tiltak og det er eit håp at rovvilttapa kan gå ned med den nye ordninga. Vi ser likevel at nokre driftseiningar kan kome dårlegare ut med den nye ordninga. 

Landbruksavdelinga og miljøvernavdelinga har utarbeidd fråsegna.

Kommentarar til forskrifta: 

§ 1. Konfliktdemping kan med fordel vere med som del av formålsparagrafen

§ 6. Heilårs utedrift på kysten er ei ønska driftsform og det kan her oppstå skade utanom perioden 1. mai til 1. november. Fylkesmannen bør difor kunne gje dispensasjon frå § 6 i særlege tilfelle. Det vert difor for enkelt slik det er omtala i kommentarane til forskrifta Kap II, ” Tap av husdyr grunnet rovvilt i perioden 1. november til 1. mai er følgelig driftsenhetens eget ansvar”.

§ 8 og 9. Vi ser dette som positivt, men ser også dei problema som vil oppstå her, spesielt i høve til kongeørn. Med ei god kongeørnbestand vil jo store deler av fylket kome inn under risikoområde for kongeørnskade og dermed vil mange driftseiningar ha krav på risikoerstatning, i alle høve dei som har fjellbeite. Langt frå alle kongeørnpar gjer skade, og det vert difor ei stor utfordring å få denne ordninga til å fungere rettferdig og lik for alle.

Vi vil og tilrå at geit skal kome inn under ordninga med risikoerstatning.

§ 11. Vi er i tvil om det er rett å endre på dei søknadsprosedyrane som fungerar godt i dag, og vil difor foreslå at det for dokumenterte skader vert nytta søknadsskjema som i dag, og med same søknadsfrist.

§ 12-14. Positivt at det framleis er mogleg å gje erstatning for udokumenterte skader. At det skal gjerast frådrag for utbetalt risikoerstatning og erstatning for dokumentert skade, i tillegg til frådrag for normaltap, tilseier at terskelen for å få erstatta udokumenterte skader kan verte noko høg. Truleg vil dette ikkje ha særleg konfliktdempande verknad.

§ 16. Vi vil her foreslå at same søknadsfrist som før, 1. november, også vert nytta ved søknad om risikoerstatning. Om mogleg bør det også kunne nyttast same søknadsskjemaet. Slik det er gjort framlegg om no vil vi få fleire søknadsskjema og fleire fristar å ta omsyn til, og dette harmonerar dårleg med ønske om ”eit enklare norge”. Framlegget om søknadsfrist 20. januar endrar lite på den kunnskap som gjeld bestand og bestandsutvikling for freda rovvilt, slik at søknadsfristen like gjerne kan vere 1. november.

§ 18. Med søknadsfrist 1. november, sjå § 16, vil det vere god/bedre tid til å utbetale risikoerstatninga tidleg i beitesesongen året etter.

§ 20-21. Positivt at det vert opna for å erstatte andre husdyrartar i særlege tilfelle og å erstatte skade volda av andre rovviltartar.

§ 23. Fylkesmannen bør her kunne gje dispensasjon frå § 6 (avgrensing i tid) og frå § 8 slik at geit vert medrekna under ordninga med risikoerstatning.

Med helsing

	Nils Erling Yndesdal
	Hermund Mjelstad

	fylkesmiljøvernsjef
	førstekonsulent

